
მუცელფეხიანი მოლუსკების წარმომადგენელ ტბორულაში კვების პატერნის 

ცენტრალური გენერატორის პროექციული მოდულატორული ნეირონები 

იდენტიფიცირებულია ცერებრალურ და პლევრალურ განგლიებში. ბუკალურ განგლიებში 

მოთავსებული ლოკალური კენტი მოდულატორული ნეირონის - ნელი ოსცილატორისგან 

განსხვავებით, რომელიც ან მარცხენა ან მარჯვენა ბუკალურ განგლიაში გვხვდება, 

ცერებრალური და პლევრალური განგლიების პროექციული ნეირონები სიმეტრიული 

უჯრედული წყვილებია მოთავსებული როგორც მარჯვენა ისე მარცხენა თანამოსახელე 

განგლიებში. გარდა იმისა, რომ ისინი ბუკალურ პროექციებში განლაგებული ქიმიური 

კავშირებით გავლენას ახდენენ ბუკალურ განგლიებში ლოკალიზებული კვების პატერნის 

ცენტრალური გენერატორის როგორც ინტერნეირონებზე ისე მოტონეირონებზე, 

ელექტრული სინაპსების მეშვეობით მოქმედებენ ერთმანეთზეც. ამის გამო პროექციული 

ნეირონის გააქტივება ყოველთვის იწვევს სიმეტრიული ნეირონული წყვილის გააქტივებას. 

წესი გაივლის ორივე ბუკალურ განგლიას - როგორც იპსილატერალურ ისე 

კონტრალატერალურს და უფრო მეტიც, გიგანტური სეროტონინერგული ნეირონების 

შემთხვევაში, როგორც ადრე იყო ნაჩვენები ინგლისელი მკვლევარების მიერ, მათ შორის 

ელექტრული კავშირები ხორციელდება ბუკალური განგლიების დონეზე. ბუკალური 

პროექციების ლოკალიზაციიდან გამომდინარე  კვებითი გენერატორის მოდულაციისათვის 

საკმარისი უნდა ყოფილიყო მხოლოდ ერთი ნეირონის გააქტივებაც. თუმც ეს ასე არ არის. 

სავარაუდოდ, მოდულატორულ პროექციულ ნეირონებს შორის ელექტრული სინაპსების 

არსებობა განაპირობებს სამიზნე ბუკალურ განგლიებშიგა მოყოფილი ნეიროტრანსმიტერის 

რაოდენობის გაორმაგებას, რაც უნდა უზრუნველყოფდეს როგორც მეტი რაოდენობის 

ქიმიური სინაპსების ამოქმედებას, ისე მოცულობითი გადაცემის შემთხვევაში მეტი სამიზნე 

უჯრედების გააქტივებას. 

 

 

 

  


